
Күлтелену киімнің эстетикалық қасиетіне әсер ететін және материалдың бүгілу қабілетін көрсететің маңызды көрсеткіштердің бірі екені белгілі. Маталардың күлтеленуі туралы ақпараттар алу қолданыста тегеріктік және ине тәсілдерімен орындалады [1]. Бұл тәсілдерді қолдануда матаның кеңістікте күлтеленуін жеткілікті дәлдікпен өлшеу қиын. Осыған байланысты, тігін бұйымдарының материалдарының күлтелену мөлшерін барынша дәл анықтау маңызды мәселе. 

Материалдардың пішін қалыптау қасиетінің ерекшеліктерін зерттеуде оның күлтеленуін тегерікті прибормен анықтау тәсілі қолдану ыңғайлы  [2] (сурет 1). 

Сурет 1 - Тегетікті тәсілмен материалдың күлтеленуін анықтау қондырғысы (а - құрылғының құрлысы, б - құрылғының фотосуреті): 1- мата сынама, 2 - төменгі тегерік,  3-тегерікті бекіту бұрандасы, 4 - қысқыш тегерік, 5 -сырық,  6 - кронштейн, 7- тірек, 8 - тұғырық, 9 - бұранда.
Қондырғыда  зерттелетін мата диаметрі 5 см болатын тегерікте 2 орналастыры. Тегерік ұзындығы бойынша бұранданың 3 көмегімен реттелінетін, сырықтың 5 астыңғы ұшына бекем бекітілген. Сырықтың жоғарғы бөлігінде сынаманы 1 бекітетін инелі қысқыш тегерік 4 орналасқан. Материал орналасқан тегеріктің биіктігі реттеуіш бұранданы 9 босатқаннан соң кронштейнді жылжыту арқылы орындалады. Осыдан соң төменгі тұстан суретке түсіреді.
Материалды күлтеленуі қасиеті күлтелену коэффициенті арқылы бағаланады. Бұл коэффициент сынаманың ауданымен   оның  деформацияланғаннан кейінгі горизонтальды проекциясын ауданының айырмасының сынаманың бастапқы ауданына қатынасымен   анықталынады. Кронштейнді 6 тіректе 7 биіктігі бойынша реттеу фотоаппараттың объективінің орналасу қашықтығын реттеуге мүмкіндік береді. 

Сынаманың салбырап тұрған бөлігін суретке түсіру масштабты сызғышпен бірге орындалу ұсынылады. Материалдың күлтеленуін анықтау үшін түсірілген фотосурет сурет 2-де келтірілген.

Сурет 2-  Фотосурет – материал сынамасы масштабты сызғышпен бірге берілген горизонтальды проекциясы (1-мата, 2 – тегерік, 3 – масштабты сызғыш).

Фотоаппарат объективімен материал сынамасының қиындысының арақашықтық 0,7 м болса жеткілікті болады екен. Бұл жағдайда сынаманың салбырам тұрған жиегінің проекциясының суретін анық алуға болады, әрі бұл кезде оның. Осы арқылы материал үлгісінің өлшеуші бөлігі қиындысының анық проекциясын алуға мүмкіндік туады және проекциясының бұрмалануы 5 %-дан аспайды. Бұл материалдың күлтеленуін анықтау әдәсі салбыраған жиектің анық суретін алу арқылы нәтиженің объективтігін арттырады. Сынаманың жиектеріне сипатты нүктелерінің координаттарын дәлірек, бұрмаланбай  өлшеп анықтау үшін фотосуретті экранға проектормен бейнелеу арқылы орындалады. Экрандағы бейнеден сынаманың жиектеріндегі сипатты нүктелердің координаттарын өлшеу сызғыштың көмегімен орындау қиындық тудырмайды (3 сурет). Қарастырылып отырған нүктенің шынайы координаты LШ экраннан өлшеніп алынған  LЭ шама бойынша бейнелеу масштабын μ ескере отырып анықталынады.

Сурет 3 – Проектор экранындағы сипатты нүктелердің координаттарын өлшеудің үлгісі (1 – сынаманың төменгі проекциясы, 2 – масштабты сызғыштар, 3 – өлшегіш сызғыштар).

Жоғарыда келтірілген тегерікті әдісте үлгіде жасанды бүктелуді қалыптастыру арқылы орындалды. Сынаманы кесілген конус пішінінде орындап күлтеленуді анықтау киімді жасау жағдайына біршама жақындатып, шынайы күлтеленуді анықтауға мүмкіндік береді. Бұл жағдайда өлшеуді уақыт өтуіне байланысты қайталау күлтеленудің сызықты өлшемінің салмағының әсерінен өзгеру кинетикасын бақылауға мүмкіндік береді.

Әдіс сурет 4-те келтірілген мөлшерлермен анықталынады.

Сурет 5- Текстилді материалдардың күлтеленуін анықтайтау әдісі.

Сызықты күлтелену Д өлшенген шамалардың негізінде есептелінеді:

Сызықтық мөлшердің өзгеруі салыстырмалы көрсеткіш СӨМα арқылы сипатталынады. 

мұндағы L - сынаманың бастапқы ұзындығы, мм;

 - негізгі жіптер бпғытына әртүрлі бағыттағы сынама ұзындығы, мм.

Сынаманың төменгі бөлігінің формасының өзгеріске ұшырауы материалдың технологиялық және эксплуатациялық факторларының бұйымның бүгілу пішінінің өзгеру кинетикасына әсері бақылауға мүмкіндік береді. Материалдың күлтелену қасиетін анықтауда тегерікті  әдістерді қолдану жұмыстың дәлділігін арттырып, шынайы үдерістерге сәйкестендіріліп орындауға мүмкіндік береді. Үлгінің бейнесінің бұрмалануын азайтып, уақытты үнемдеуге мүмкіндік береді.  Материалдың күлтелену көрсеткішітерімен қатар күлтеленген бүгілудің тереңдігін, қисықтық радиусын, олардың еңістігін, орталықты өске қарағандағы симметриалылығын, санын анықтау ұсынылады.  
Материалдардың күлтеленуін тегерікті және ине тәсілдерін қолданып анықтауда сипатты нүктелердің координаттарын бейнелеу аппаратын қолданып анықтау шынайы жағдайға жақындатып, өлшеудің дәлдігін арттыруға мүмкіндік береді. 

Қолданылған әдебиеттер:

1. Божко Ю.Т. Архитектоника и комбинаторика формообразования.– Киев: Выща шк., 1991. – 245 с.
2. Патент на полезную модель № 140398 Российская Федерация, МПК U1 G01N 33/36 Способ определения драпируемости материалов для одежды / Бекмурзаев Л.А., Назаренко Е.В., Бырдина М.В.; заявитель и патентообла-датель ФГБОУ ВПО «ЮРГУЭС». №2013125396/15 заявл. 31.05.2013; опубл. 10.05.2014 Бюл. №13. 


